
_______________ 2019 թվականի N ___ -Ն
ՄԱՐԴՈՒ ԻՐԱՎՈՒՆՔՆԵՐԻ ՊԱՇՏՊԱՆԻ ԱՇԽԱՏԱԿԱԶՄԻՆ

ԳՈՒՄԱՐ ՀԱՏԿԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին և 23-րդ հոդվածի 3-րդ մասին համապատասխան`  Հայաստանի  Հանրապետության կառավարությունը ո ր ո շ ու մ     է.
1. Հայաստանի Հանրապետության 2019 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին Մարդու իրավունքների պաշտպանի աշխատակազմին հատկացնել  26,506.3 հազ. դրամ՝ պայմանավորված «Մարդու իրավունքների պաշտպանի մասին» ՀՀ սահմանադրական օրենքում լրացումներ և փոփոխություններ կատարելու մասին ՀՀ օրենքով Մարդու իրավունքների պաշտպանի նոր լիազորությունների սահմանմամբ և առկա լիազորությունների շրջանակների ընդլայնմամբ:
2. «Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքի N 1 հավելվածի N 2 աղյուսակում կատարել վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին» N 1515-Ն որոշման NN 3, 4, 5, 11, 11.1 և 12 հավելվածներում կատարել փոփոխություններ և լրացումներ`  համաձայն NN 1, 2, 3, 4 և 5 հավելվածների:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Հ Ի Մ Ն Ա Վ Ո Ր ՈՒ Մ

ՄԱՐԴՈՒ ԻՐԱՎՈՒՆՔՆԵՐԻ ՊԱՇՏՊԱՆԻ ԱՇԽԱՏԱԿԱԶՄԻՆ

ԳՈՒՄԱՐ ՀԱՏԿԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
1. Իրավական ակտի ընդունման անհրաժեշտությունը (նպատակը)

Նախագծի ընդունումը պայմանավորված է 2018 թվականի հունիսի 13-ին ՀՀ Ազգային ժողովի կողմից ընդունված «Մարդու իրավունքների պաշտպանի մասին» ՀՀ սահմանադրական օրենքում լրացումներ և փոփոխություններ կատարելու մասին ՀՀ օրենքով Մարդու իրավունքների պաշտպանին կոնվենցիոն նոր կարգավիճակի վերապահմամբ և նոր լիազորությունների հիման վրա աշխատանքի ծավալների էական  ընդլայնմամբ: 
2. Ընթացիկ իրավիճակը և խնդիրները

Մարդու իրավունքների և ազատությունների պաշտպանությունը յուրաքանչյուր պետության կարևորագույն և, դրանով հանդերձ թե՛ երկրի զարգացման, թե՛ յուրաքանչյուր անձի պաշտպանվածության ամրապնդման գործում անմիջական ազդեցություն ունեցող ոլորտներից է: Դրա հետ միասին, իրավունքների պաշտպանությունը կարող է արդյունավետ լինել միայն այն դեպքում, երբ պետության ներսում գործում է այդ խնդրով զբաղվող մարմինների ու կազմակերպությունների հստակ ու որոշակի համակարգ: 

2015 թվականի սահմանադրական փոփոխությունների արդյունքում Մարդու իրավունքների պաշտպանի դերն առավել արժևորվեց՝ մի կողմից բարձրացնելով այդ մարմնի նշանակությունը երկրի իրավական համակարգի կատարելագործման հարցում, մյուս կողմից հռչակելով յուրաքանչյուր անձի բացարձակ իրավունքը ստանալու Մարդու իրավունքների պաշտպանի աջակցությունը: ՀՀ Սահմանադրության «Մարդու իրավունքների պաշտպանը» վերտառությամբ 10-րդ գլխով ամրագրելով Մարդու իրավունքների պաշտպանի գործառույթները և լիազորությունները, ընտրության կարգը և գործունեության երաշխիքները՝ այն հաստատվում է որպես մարդու իրավունքների պաշտպանության ազգային ինստիտուտ:

Ըստ այդմ, «Մարդու իրավունքների պաշտպանի մասին» ՀՀ սահմանադրական օրենքը էականորեն ընդլայնեց Պաշտպանի լիազորությունների շրջանակը և վերապահեց կոնվենցիոն կարգավիճակներ՝ դրանով իսկ նաև մեծացնելով Պաշտպանի ինստիտուցիոնալ ազդեցությունը երկրի իրավական համակարգում:
Մարդու իրավունքների պաշտպանի նոր կարգավիճակը հաշմանդամություն ունեցող անձանց իրավունքների պաշտպանության հարցում

ՀՀ կողմից վավերացված
 Հաշմանդամություն ունեցող անձանց իրավունքների մասին ՄԱԿ-ի կոնվենցիան մասնակից պետություններին պարտավորեցնում է ստեղծել անկախ կառույց, կոնվենցիայի կիրարկմանն աջակցելու և այն մշտադիտարկելու նպատակով: Մասնավորապես, նշված կոնվենցիայի 33-րդ հոդվածի համաձայն՝ մասնակից պետությունները պետք է պահպանեն, ամրապնդեն, հաստատեն կամ ստեղծեն յուրաքանչյուր մասնակից պետությունում այնպիսի համակարգ, որն անհրաժեշտության դեպքում կներառի մեկ կամ մի քանի անկախ մեխանիզմ, որը կաջակցի, կպաշտպանի և կվերահսկի կոնվենցիայի կիրարկումը:
2018 թվականին «Մարդու իրավունքների պաշտպանի մասին» սահմանադրական օրենքում կատարված լրացումներով Պաշտպանին վերապահվեց՝ «Հաշմանդամություն ունեցող անձանց իրավունքների մասին» ՄԱԿ-ի` 2006 թվականի դեկտեմբերի 13-ին ընդունված կոնվենցիայի դրույթների կիրառության մշտադիտարկման, ինչպես նաև հաշմանդամություն ունեցող անձանց իրավունքների խախտումների կանխարգելման և պաշտպանության նոր կոնվենցիոն կարգավիճակ:  

Ըստ այդմ, տեղի ունեցավ Պաշտպանի լիազորությունների ընդլայնում: Նախատեսվեց մշտադիտարկման այցեր կատարելու նոր իրավասություն այն հաստատություններ, որտեղ գտնվում են հաշմանդամություն ունեցող անձինք, այդ թվում՝ տուն-ինտերնատներ, մասնագիտացված մանկատներ և այլն: Դրանից բացի, նոր կարգավիճակը նախատեսում է հաշմանդամություն ունեցող անձանց իրավունքների վերաբերյալ հարցերով զեկույցների հրապարակում: 

Այս ամենը գործնականում հանգեցնում է աշխատանքի ծավալների էական աճի:

Նոր կարգավիճակը ենթադրում է նաև, որ Մարդու իրավունքների պաշտպանի կողմից այս ոլորտում աշխատանքը պետք է տարվի մշտադիտարկման ձևով, այսինքն՝ Պաշտպանի նախաձեռնությամբ, անկախ բողոքների առկայությունից: Սրանով հանդերձ, զգալիորեն աճել են նաև բողոքները: Օրինակ՝ այցերի ընթացքում հաշմանդամություն ունեցող անձինք ներկայացնում են նաև անհատական բնույթի խնդիրներ, ինչը, բացի համակարգային խնդիրների վերհանումից, թույլ է տալիս նաև այդ անձանց աջակցություն ցուցաբերել անհատական դիմում-բողոքների քննության հարցում: 

Ընդ որում, անհրաժեշտ է նշել, որ հաշմանդամություն ունեցող անձանց հետ աշխատանքը տարբերվում է Մարդու իրավունքների պաշտպանի աշխատակազմում այլ հարցերով դիմողների հետ աշխատանքից: Հաշմանդամություն ունեցող անձանց հետ աշխատանքում անհրաժեշտ են հատուկ հմտություններ (օրինակ՝ հմտություններ հաշմանդամության տարբեր տեսակների պարագայում այդ անձանց հետ շփումների, վերջիններից տվյալների հարցման և նրանց կողմից ներկայացված տվյալների հավաքագրման համար): Կոնվենցիոն նոր կարգավիճակի արդյունավետ իրականացումը պահանջում է Պաշտպանի աշխատանքներին ներգրավել հատուկ մասնագիտացում ունեցող նոր աշխատակիցներ ու փորձագետներ (օրինակ՝ հոգեբաններ, սոցիալական աշխատողներ, որոնք կիրականացնեն առանձնազրույցներ հաշմանդամություն ունեցող անձանց հետ): Այս նոր կարգավիճակի առանձնահատկությունն այն է նաև, որ պետք է ակտիվ աշխատանքներ տարվեն քաղաքացիական հասարակության հետ, ինչը նույնպես ենթադրում է լրացուցիչ ռեսուրսներ: 

Ըստ այդմ, մշտադիտարկման անկախ մեխանիզմի գործառույթների իրականացման համար անհրաժեշտ է ՀՀ մարդու իրավունքների պաշտպանի աշխատակազմում ստեղծել Հաշմանդամություն ունեցող անձանց իրավունքների պաշտպանության ստորաբաժանում և ապահովել բաժնի աշխատակիցների կարողությունների պարբերական զարգացում:

Մարդու իրավունքների պաշտպանի նոր գործառույթները և դիմում-բողոքների էական աճը

Սահմանադրական նոր գործառույթների հիման վրա Պաշտպանին իրավունք է վերապահվել քննարկել պետական և տեղական ինքնակառավարման մարմինների պատվիրակած լիազորություններն իրականացնող կազմակերպությունների, հանրային ծառայության ոլորտում գործող կազմակերպությունների կողմից մարդու իրավունքների և ազատությունների խախտման վերաբերյալ հարցերը: 

Սահմանադրական օրենքով ամրագրվել է, որ անձի գրավոր համաձայնությամբ նրա իրավունքների պաշտպանության նպատակով Պաշտպանին կարող են դիմել նաև հասարակական կազմակերպությունները։ 

Այսպես, բողոքների թվի համեմատական պատկերը ցույց է տալիս, որ 2016 թվականին դիմում-բողոքների թիվը կազմել է 5.113, 2017 թվականին հասցեագրված դիմումների ու բողոքների թիվն կազմել է 6.417, 2018 թվականին այդ ցուցանիշը գրեթե երկու անգամ ավելացել է՝ դառնալով 10.673 դիմում-բողոք:

Բողոքների աճը կրում է շարունակական բնույթ և 2018 թվականի տվյալները վկայում են դրա շեշտակի աճի մասին:
Բողոքների թվի աճով և մշտադիտարկման լիազորություններով պայմանավորված ավելանում են նաև իրականացվող այցերը:

Մարդու իրավունքների պաշտպանի աշխատակազմում, նախորդ 4 տարիների հետ համեմատած, կրկնակիից ավելի աճել են ինչպես արագ արձագանքման, այնպես էլ ազատությունից զրկման վայրեր իրականացված այցերը:

Այսպես, 2014 թվականին ընդհանուր առմամբ իրականացվել է 458 այց, 2015 թվականին՝ 586, 2016 թվականին՝ 415, 2017 թվականին՝ 614, 2018 թվականին՝ 1134:

Զուգահեռ աճում է նաև արդյունավետությունն ու դրական գործերի քանակը:

Մարդու իրավունքների պաշտպանի աշխատակազմում 2018 թվականի դեկտեմբերի 31-ի դրությամբ շուրջ 5 անգամ աճել է անհատական գործերով աշխատանքի արդյունավետությունը՝ նախորդ տարիների գործունեության հետ համեմատած:

Այսպես, Պաշտպանի իրավասությանը վերաբերող անհատական գործերով վերջին 5 տարիների տվյալների համեմատական պատկերը ցույց է տալիս, որ 2013 թվականին դրական լուծում ստացած բողոքների թիվը կազմել է 347, 2014 թվականին՝ 385, 2015 թվականին՝ 498, 2016 թվականին՝ 444, 2017 թվականին այդ ցուցանիշը շուրջ երկու անգամ ավելացել է՝ դառնալով 845, իսկ արդեն 2018 թվականին՝ 1576:
Ընդ որում, նշված վիճակագրական տվյալները չեն ներառում Սահմանադրական դատարան դիմելու համար քաղաքացիների և հասարակական կազմակերպությունների կողմից ներկայացված դիմումների, ինչպես նաև պետական մարմիններից ստացված՝ օրենսդրական փոփոխություններին ուղղված գործերի թիվը:

Վիճակագրական տվյալները վկայում են նաև Պաշտպանին կարծիքի ներկայացված իրավական ակտերի նախագծերի թվի էական աճի մասին: Այսպես, 2016 թվականին Պաշտպանին կարծիքի են ներկայացվել մոտ 90 իրավական ակտերի նախագծեր, 2017 թվականին՝ 144, իսկ արդեն 2018 թվականին Պաշտպանի աշխատակազմ է ներկայացվել 185 նախագիծ:

Անհրաժեշտ է նաև նշել, որ բացի Պաշտպանին կարծիքի ներկայացված օրենքների, կառավարության որոշումների և այլ իրավական ակտերի նախագծերից՝  մարդու իրավունքներին և ազատություններին առնչվող օրենսդրության կատարելագործման նպատակով Պաշտպանի կողմից մշակվել և շրջանառության են ներկայացվել օրենսդրական նախագծերի մի շարք փաթեթներ (օրինակ` ազատությունից զրկված անձանց իրավունքների պաշտպանության կատարելագործում, կալանավորված անձանց տեսակցությունների և հեռախոսային խոսակցությունների նկատմամբ արգելքի համակարգի բարեփոխում և այլն): 
Սահմանադրական օրենքում 2018 թվականին կատարված փոփոխությունների արդյունքում ամրագրվեց նաև զինծառայողների ընտանիքների անդամների կողմից բողոքների ներկայացման վերաբերյալ կարգավորումներ:

Մարդու իրավունքների պաշտպանի գործունեությանն առնչվող օրենսդրական նոր  կարգավորումները վկայում են նաև հասարակական կազմակերպությունների հետ աշխատանքի ընդլայնման մասին, ինչն անհրաժեշտ է համակարգել նաև հանրային կապերի ոլորտի մասնագետների միջոցով: Հանրային կապերի ընդլայնումն առհասարակ կարևոր ազդեցություն ունի ինստիտուտի գործունեության աշխատանքների՝ հասարակության տարբեր ներկայացուցիչներին ներկայացնելու և համատեղ աշխատանքի իրականացման տեսանկյունից:

3. Նախագծի մշակման գործընթացում ներգրավված ինստիտուտները և անձինք

Իրավական ակտի նախագիծը մշակվել է Հայաստանի Հանրապետության մարդու իրավունքների պաշտպանի աշխատակազմի կողմից:

4. Ակնկալվող արդյունքը

Նախագծի ընդունման արդյունքում հնարավորություն կընձեռնվի պատշաճ կատարել «Մարդու իրավունքների պաշտպանի մասին» ՀՀ սահմանադրական օրենքով ամրագրված գործառույթները՝ միջազգային չափանիշներին և ՀՀ կողմից ստանձնած միջազգային պարտավորություններին համապատասխան:
ՏԵՂԵԿԱՆՔ

ՄԱՐԴՈՒ ԻՐԱՎՈՒՆՔՆԵՐԻ ՊԱՇՏՊԱՆԻ ԱՇԽԱՏԱԿԱԶՄԻՆ

ԳՈՒՄԱՐ ՀԱՏԿԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ  ԸՆԴՈՒՆՄԱՆ
 «Հայաստանի Հանրապետության մարդու իրավունքների պաշտպանի աշխատակազմին գումար հատկացնելու, «Հայաստանի Հանրապետության 2019 թվականի պետական բյուջեի մասին» ՀՀ օրենքում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունմամբ այլ իրավական ակտերում փոփոխություններ կատարելու անհրաժեշտություն չկա:
ՏԵՂԵԿԱՆՔ

ՄԱՐԴՈՒ ԻՐԱՎՈՒՆՔՆԵՐԻ ՊԱՇՏՊԱՆԻ ԱՇԽԱՏԱԿԱԶՄԻՆ

ԳՈՒՄԱՐ ՀԱՏԿԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ  ԸՆԴՈՒՆՄԱՆ
 «Հայաստանի Հանրապետության մարդու իրավունքների պաշտպանի աշխատակազմին գումար հատկացնելու, «Հայաստանի Հանրապետության 2019 թվականի պետական բյուջեի մասին» ՀՀ օրենքում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
� Վավերացվել է 2010 թվականի  սեպտեմբերի 22-ին






